Desgaitasuna duten langileen aldeko erreserba-kuota betetzea. 
Salbuespen-adierazpena eskatzea eta neurri alternatiboak hartzeko baimena:
1. Salbuespen-adierazpena eskatzea eta neurri alternatiboak hartzeko baimena, dokumentu horretan adierazitako dokumentazioa aurkeztuz.
Salbuespenaren arrazoia bada enplegu agentziak edo laneratze agentziak erantzun ezin izatea aurkeztutako enplegu eskaintzari, enpresak enplegu eskaintza bat aurkeztu beharko du aldez aurretik bere egoitzaren arabera dagokion enplegu agentzian, eta hark egiaztagiria emanen du. Egiaztagiri horrek sei hilabeteko balioa du, ematen den egunetik zenbatzen hasita.
2. NL-NEZek ebazpena ematea, 2 hilabeteko epean. Epe horretan berariazko ebazpenik eman ezean, salbuespena eta neurri alternatiboen aplikazioa onetsi direla ulertuko da.
Salbuespen-adierazpenak eta neurri alternatiboen baimenak 3 urteko balioa izanen dute. Epe hori igarota, enpresak beste eskaera bat egin beharko du, betebeharrak bere horretan jarraitzen badu.
3. Neurri alternatiboak hartzea 3 hilabeteko epean, administrazio-ebazpena jakinarazten denetik zenbatzen hasita, dohaintzaren edo babes-ekintzaren kasuan izan ezik, ez baita gauzatzeko eperik ezartzen. Hala ere, urteko zenbatekoaren baliokidea den diru kopurua, gutxienez, neurria betetzeko erabili beharko da urtero.
4. Hartutako neurria jakinaraztea eta egiaztatzea hilabeteko epean, kontratua formalizatzen denetik edo dohaintza edo babes-ekintza gauzatzen denetik zenbatzen hasita.
5. Salbuespen-adierazpenaren indarraldiko hiru urteetan egindako neurriak jakinaraztea. Jakinarazpen hori urtebeteko indarraldi bakoitza amaitu ondorengo hiru hilabeteko epean aurkeztu beharko da (neurriak hartu direla jakinarazteko inprimakia).
Neurri alternatiboak aldatzeko, Nafar Lansare-Nafarroako Enplegu Zerbitzuak aldez aurretik onetsi beharko ditu.
